ՀԻՄՆԱՎՈՐՈՒՄ

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության 2007 թՎԱԿԱՆԻ մարտի 15-ի 327-Ն որոշման մեջ փոփոխություն կատարելու մասին” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ նախագծի ընդունման վերաբերյալ 
Իրավական ակտի անհրաժեշտությունը (նպատակը)
1999 թվականին Հայաստանի Հանրապետությունը, կարևորելով օզոնային շերտի պահպանության անհրաժեշտությունը մարդու առողջության և շրջակա միջավայրի համար, միացել է “Օզոնային շերտի պահպանության մասին” Վիեննայի կոնվենցիային (այսուհետ` Կոնվենցիա) և “Օզոնային շերտը քայքայող նյութերի մասին” Մոնրեալի արձանագրությանը` ստանձնելով միջազգային մի շարք պարտավորություններ, որոնց կատարումն ապահովելու համար 2006-2007թ.թ. ընթացքում  ընդունվել են “Օզոնային շերտը քայքայող նյութերի մասին” ՀՀ օրենքը և օրենքի կիրարկումն ապահովող ենթաօրենսդրական իրավական ակտեր: Մասնավորապես, “Օզոնային շերտը քայքաայող նյութերի ցանկը հաստատելու և ներմուծման ընդհանուր չափաքանակները (քվոտաները) սահմանելու մասին” որոշմամբ հաստատված N1 հավելվածով ամրագրվում է Մոնրեալի արձանագրությամբ կարգավորվող այն նյութերի ցանկը, որոնց նկատմամբ Հայաստանն ունի որոշակի պարտավորություններ, իսկ 2-րդ հավելվածով` կարգավորվող նյութերի ներմուծման թույլատրվող չափաքանակները:

Նկատի ունենալով, որ “Օզոնային շերտը քայքայող նյութերի մասին” Մոնրեալի արձանագրության Կողմերի  որոշմամբ կարգավորվող նյութերի փոխարինման ժամանակացույցը փոխվել է, անհրաժեշտություն է առաջացել համապատասխան փոփոխություն կատարել նաև վերը նշված որոշմամբ հաստատված հավելված 2-ի մեջ:

Կարգավորման հարաբերությունների ներկա վիճակը և առկա խնդիրները
Հայաստանը, որպես Մոնրեալի արձանագրության Կողմ, կարգավովող նյութերի VI խմբի, հիդրոքլորֆտորածխածինների (ՀՔՖԱ) նկատմամբ  արագացված  փոխարինման պարտավորություններ է ստանձնել, մինչդեռ ներկայումս Հայաստանում ՀՔՖԱ-ների  կարգավորումը սահմանափակվում է միայն նրանց ներմուծման նկատմամբ թույլտվությունների տրամադրման համակարգի կիրառմամբ: Ներմուծման արգելման կամ քանակությունների  սահմանափակման հետ կապված հասարակական հարաբերությունների կարգավորիչ իրավական ակտեր կիրառության մեջ չկան:
Առկա խնդիրների առաջարկվող լուծումները
Նախագծով առաջարկվում է Հայաստանի Հանրապետության կառավարության 2007 թվականի մարտի 15-ի “Օզոնային շերտը քայքայող նյութերի ցանկը հաստատելու և ներմուծման ընդհանուր չափաքանակները (քվոտաները) սահմանելու մասին” N 327-Ն որոշման մեջ կատարել համապատասխան փոփոխություն, այն է` ՀՔՖԱ-ների ներմուծման  համար սահմանել նոր չափաքանակներ և ժամանակացույց` Մոնրեալի արձանագրությամբ սահմանված չափաքանակներին և ժամանակացույցին համապատասխան: 

 Իրավական ակտի կիրառման դեպքում ակնկալվող արդյունքը
Նախագծի ընդունումն և կիրառումն լիովին կապահովի ՀՔՖԱ-ների նկատմամբ սահմանված պարտավորությունների կատարումը: 

Տեղեկանք

Իրավական ակտերում փոփոխություններ և լրացումներ կատարելու անհրաժեշտության մասին 
Հայաստանի Հանրապետության կառավարության 2007 թվականի մարտի 15-ի “Օզոնային շերտը քայքայող նյութերի ցանկը հաստատելու և ներմուծման ընդհանուր չափաքանակները (քվոտաները) սահմանելու մասին” N 327-Ն որոշման մեջ փոփոխություններ կատարելու մասին” ՀՀ կառավարության որոշման նախագծի ընդունման հետ կապված այլ իրավական ակտերում լրացումներ և փոփոխություններ կատարելու անհրածեշտություն չի առաջանա: 
                                                     Տեղեկանք 

Իրավական ակտն ընդունելու հետ կապակցությամբ պետական բյուջեում ծախսերի կամ եկամուտների փոփոխման վերաբերյալ

Հայաստանի Հանրապետության կառավարության 2007 թվականի մարտի 15-ի “Օզոնային շերտը քայքայող նյութերի ցանկը հաստատելու և ներմուծման ընդհանուր չափաքանակները (քվոտաները) սահմանելու մասին” N 327-Ն որոշման մեջ փոփոխություններ կատարելու մասին” ՀՀ կառավարության որոշման նախագծի ընդունման կապակցությամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:

